
Pippinè veni ccà 

 

A mammuzza mia  

mi vulia beni assà, 

mi chiamava sempri:  

“Pippinè veni ccà”. 

 

Mi diciva: 

và nni ‘sta putia ccà, 

mi dava trenta Liri  

p’accattari lu baccalà. 

 

Iu, cu li cazuddi curti,  

curriva pi cchiù lestu putiri fà, 

cci purtava puru lu restu 

e priatu accuntintava a mammà. 

 

‘Stu fattu durà pi tanti anni, 

‘sta chiamata Pippinè veni ccà,  

v’accatta chistu e v’accatta chiddu 

 a mia sinceramenti mi stuffà, 

 

Un iornu ci dissi: ormai  

sugnu granni cara mammà, 

sugnu prontu pi farimi zzitu, nun  

mi chiamari cchiù Pippinè veni ccà. 

 

A mammuzza mia 

ca mi vuliva beni assà, 

capì ca ormai eru granni 

e prontu mi marità. 

 

Dopu tanti anni di matrimoniu,  

e macari chiossà. 

a mugliieredda mia, prima mi 

chiamava: cori miu, resta ccà. 

  

Ora nveci mi chiama: 

“Pippinè veni ccà, 

v’accatta  

lu baccalà”. 

